
Gambaran keseluruhan

Mual adalah perasaan yang tidak nyaman atau tidak menyenangkan di bahagian
tekak atau perut yang mungkin disertai dengan muntah di mana kandungan perut
ditolak melalui mulut dan/atau hidung. 

Penjagaan dan Pengurusan:

Panduan untuk Pesakit dan Keluarga

Petua Menguruskan Loya dan Muntah

Hisap gula-gula berperisa
lemon atau pudina dan kiub
ais, atau kiub beku yang
diperbuat daripada kordial
atau jus buah-buahan.

Ambil makanan kecil tetapi
kerap sepanjang hari.



Minum teh perisa lemon,
pudina atau halia.

Makanan kering, kosong atau
hambar mungkin lebih baik
diterima.

Elakkan makanan yang
mempunyai rasa atau bau
yang kuat.



Elakkan makanan yang
digoreng, berminyak atau
manis.

Pastikan pengudaraan yang
baik di sekeliling bilik anda.

Longgarkan pakaian di
sekeliling perut dan
tanggalkan tali pinggang.

Jika anda muntah, biarkan
perut anda berehat seketika
sebelum cuba makan atau
minum semula. Kemudian,
mulakan dengan seteguk kecil
air atau cecair jernih lain.

Elakkan makanan, bau-
bauan, aktiviti atau tempat
yang membuat anda loya
atau rasa nak muntah.

Jika anda boleh bertolak
ansur dengan sedikit cecair,
anda boleh meningkatkan
jumlah minuman atau
makanan secara perlahan-
lahan.

Jika doktor anda telah menetapkan ubat untuk loya atau muntah, ambil ubat
secara kerap untuk mengelakkan gejala. Dapatkan rawatan perubatan jika
keadaan anda tidak bertambah baik.


